
					এই পাতাটির মুদ্রণ সংশোধন করা প্রয়োজন। 
RRS सoिiम दशनाओं
২৫শে জুলাই
আজ সকালে উঠেই দেখি জাহাজ ছেড়েছে। বড় মেঘ করে। আছে। আমাদের পাশের কেবিনে এক নববিবাহিত দম্পতি ছিলেন। তঁরা ফ্রান্স ও লণ্ডনে যাচ্ছেন। আমাদের নিমন্ত্রণ করে তঁরা জাপানি চা খাওয়ালেন। একটু পরেই ঝড়ের মতো হাওয়া উঠলো এবং সঙ্গে সঙ্গে বৃষ্টি হতে লাগলো। প্রথম শ্রেণীতে চারজন জাপানি মহিলা ছিলেন, তাদের সি-কিঙ্কনেস অর্থাৎ গা-বমি হয়েছে। কেউ লাঞ্চল খেলেন না। আমরা বেশ ছিলাম, লাঞ্চ খেলাম। বিকেলে রীতিমত ঝড় আরম্ভ হ’ল। জাহাজ খুব দুলতে লাগল। বড় বড় ঢেউয়ে নীচের ডেক ভেসে যেতে লাগল। আমাদের কেবিনেই চা খেতে হ’ল। জাহাজ তখনও খুব দুলচে। খানিকক্ষণ ডেকে বেড়ালাম এবং নতুন যাত্রীদের সঙ্গে বসে বসে গল্প করলাম। এদের অনেকেই চীন থেকে আসছে। ডিনারের সময়ে দেখি অনেক জাপানি যাত্রী ডিনারে আসেনি। • শুনলাম তাদের সি-সিকনেস হয়েছে। রুষদেশীয় যাত্রীটির মেয়েটিও ডিনার খেলে না, সেও সি-সিক হয়েছিল। যে বুড়ো ডাক্তারটি সাংহাইয়ে উঠেছেন তিনি ডিনারের পরে নানা রকম গল্প ও ম্যাজিকের মতো কৌশল দেখিয়ে সকলকে হাসাতে লাগলেন। লোকটা বেশ রসিক। যখন শুতে গেলাম তখন রাত্রি নয়টা,-তখনাে ভয়ানক ঝড় হচ্ছে, বড় বড় ঢেউ উঠছে এবং জাহাজ ভয়ানক দুলছে। একটু डश शब्l । ২৬শে জুলাই
আজ সকালে ঝড় অনেক কমেছে; কিন্তু ভয়ানক হাওয়া বইচে । কেবিনেই চা খাওয়া গেল। লাঞ্চের পরে দেখি সমুদ্র খুব শাস্ত হয়েছে। কালকের সেই রুদ্র মূৰ্ত্তির সঙ্গে আজকের এই মূৰ্ত্তির আকাশ পাতাল

		 এই পাতা শেষ সম্পাদিত হয়েছে ১২:০৫টার সময়, ২৯ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

